
KATA ALU-ALUAN 
 

MENTERI PENGAJIAN TINGGI 
KEMENTERIAN PENGAJIAN TINGGI, MALAYSIA 

 
 
 

Assalamualaikum w.b.t. dan salam sejahtera. 
 
Pada era Revolusi Industri 4.0, graduan perlu bersaing 
untuk mendapatkan peluang pekerjaan yang bukan 
hanya bergantung kepada prestasi dan pencapaian 
mereka dalam bidang akademik semata-mata. Kombinasi 
kecemerlangan akademik dan kemahiran insaniah 
merupakan dua komponen utama yang diinginkan oleh 

majikan pada masa kini.  
 

Justeru, menerusi Pelan Pembangunan Pendidikan Malaysia 2015-2025 
(Pendidikan Tinggi), Kementerian Pengajian Tinggi (KPT) meletakkan 
harapan yang tinggi untuk melahirkan graduan holistik, bercirikan 
keusahawanan dan seimbang dari segi ilmu dan akhlak.  

 
Usaha dan inisiatif secara holistik ini perlu dilakukan oleh semua pihak 

dan agensi yang bernaung di bawah KPT agar setiap graduan yang 
dilahirkan di negara ini menjadi lebih kompetitif bukan sahaja pada 
peringkat kebangsaan tetapi juga pada peringkat antarabangsa.  

 
Kementerian Pengajian Tinggi berharap agar buku Kokurikulum dan 

Pembangunan Mahasiswa Holistik ini dapat membantu pihak kementerian 
dan agensi lain yang berkaitan untuk melahirkan graduan yang berkualiti 
dan mempunyai ciri-ciri yang diperlukan oleh majikan pada era IR 4.0 ini.  
 
Sekian, terima kasih dan salam hormat.  
 
 
YB DATO’ DR. NORAINI AHMAD 

 
 
 



 

x | Kokurikulum dan Pembangunan Mahasiswa Holistik  

 EDITOR DAN PENULIS 

 
 
M.M.Noor, A.R.Norkhairani, M.N.Muhayiddin, S.R.A.Idris, M.H.Norhidayah, A.T.Othman 
dan E.Ismail (Eds.). (2020). Kokurikulum dan Pembangunan Mahasiswa Holistik, ISBN 
978-967-2226-56-7, Pahang, UMP Press. 
 
M.M.Noor, A.R.Norkhairani, M.N.Muhayiddin, S.R.A.Idris, M.H.Norhidayah (2020). 
Kokurikulum Institusi Pengajian Tinggi Malaysia, pp.1-8, in M.M.Noor, A.R.Norkhairani, 
M.N.Muhayiddin (Eds.), Kokurikulum dan Pembangunan Mahasiswa Holistik, ISBN 978-
967-2226-56-7, Pahang, UMP Press. 
 
A.T.Othman, M.S.M.Rahim, R.C.Aman, N.F.Amin, I.Z.Mat Darus (2020). Dasar dan 
Pengurusan Kokurikulum, pp. 9-38, in M.M.Noor, A.R.Norkhairani, M.N.Muhayiddin 
(Eds.), Kokurikulum dan Pembangunan Mahasiswa Holistik, ISBN 978-967-2226-56-7, 
Pahang, UMP Press. 
 
H.Abdullah, M.K.M.Nor, M.N.A.Hamid, N.A.Rahman, M.Z.Kasmuin, C.P.Faizul, 
A.H.Ibrahim, K.N.Azila (2020). Kemahiran Insaniah Dalam Kursus Kokurikulum, pp. 39-
70, in M.M.Noor, A.R.Norkhairani, M.N.Muhayiddin, (Eds.), Kokurikulum dan 
Pembangunan Mahasiswa Holistik, ISBN 978-967-2226-56-7, Pahang, UMP Press. 
 
S.R.A.Idris, M.M.Noor, M.M.Morni, F.Muda, K.Ibrahim (2020). Teras Tumpuan Dalam 
Kursus Kokurikulum, pp. 71-88, in M.M.Noor, A.R.Norkhairani, M.N.Muhayiddin, (Eds.), 
Kokurikulum dan Pembangunan Mahasiswa Holistik, ISBN 978-967-2226-56-7, Pahang, 
UMP Press. 
 
W.Wahiza, I.Fazilah, C.A.Adi Irfan, M.Y.Mazuki,  I.Asmadi, K.Naida, N.I.Udzir,  
P.Muthusamy, S.S.Isa (2020). Pengajaran dan Pembelajaran Kokurikulum, pp. 89-110, 
in M.M.Noor, A.R.Norkhairani, M.N.Muhayiddin, (Eds.), Kokurikulum dan Pembangunan 
Mahasiswa Holistik, ISBN 978-967-2226-56-7, Pahang, UMP Press. 
 
A.R.Norkhairani, M.N.Muhayiddin, N.H.Ismail, M.H.Norhidayah, H.Hasni, M.S.Zakaria 
(2020). Penaksiran Kursus Kokurikulum, pp. 111-134, in M.M.Noor, A.R.Norkhairani, 
M.N.Muhayiddin, (Eds.), Kokurikulum dan Pembangunan Mahasiswa Holistik, ISBN 
978-967-2226-56-7, Pahang, UMP Press. 
 
A.M.Ismail, S.Y.Wong, B.Murphy,  M.Ibrahim,  Y.M.T.Wendy, M.F.Abdullah,  S.Lambak, 
M.A.Ghazali, A.Norida, R.I.Ibrahim (2020). Nilai Sejagat Dalam Kursus Kokurikulum, pp. 
135-164, in M.M.Noor, A.R.Norkhairani, M.N.Muhayiddin, (Eds.), Kokurikulum dan 
Pembangunan Mahasiswa Holistik, ISBN 978-967-2226-56-7, Pahang, UMP Press. 
 
H.Noordin, S.R.Ghazali, P.Suppiah, I.Ismail, F.Jurry (2020). Pengurusan Risiko Aktiviti 
Kokurikulum, pp. 165-180, in M.M.Noor, A.R.Norkhairani, M.N.Muhayiddin, (Eds.), 
Kokurikulum dan Pembangunan Mahasiswa Holistik, ISBN 978-967-2226-56-7, Pahang, 
UMP Press. 
 
A.R.Norkhairani, M.M.Noor, S.R.A.Idris, M.N.Muhayiddin (2020). Masa Depan Kursus 
Kokurikulum, pp.181-184, in M.M.Noor, A.R.Norkhairani, M.N.Muhayiddin, (Eds.), 
Kokurikulum dan Pembangunan Mahasiswa Holistik, ISBN 978-967-2226-56-7, Pahang, 
UMP Press. 



 

Kokurikulum dan Pembangunan Mahasiswa Holistik | 1  

 
 
 

BAB 1 
 

KOKURIKULUM INSTITUSI PENGAJIAN TINGGI 

MALAYSIA 
 

Muhamad Mat Noor (UMP), Norkhairani Abdul Rawi (UniSZA),  

Mohd Nazri Muhayiddin (UMK), Siti Rabiatull Aisha Idris (UMP),  

Siti Norhidayah Mat Hussin (UMK) 

 

1.1. PENGENALAN 
 
Institusi pengajian tinggi merupakan institusi yang bertanggungjawab 
melahirkan bakal pemimpin negara melalui proses transformasi pendidikan. 
Graduan yang dihasilkan haruslah mempunyai kemahiran serta daya saing 
yang tinggi demi memacu kemajuan negara. Keperluan terhadap peranan 
aktif semua pihak dalam merealisasikan aspirasi pendidikan tinggi negara 
amatlah penting.  
 

Justeru, pentingnya proses pembelajaran yang seimbang yang 
mengambil kira tiga aspek utama pembangunan insan iaitu kognitif, afektif 
dan psikomotor. Untuk melengkapkan keperluan ini, maka Kementerian 
Pengajian Tinggi (KPT) telah mewajibkan penawaran kursus-kursus Mata 
Pelajaran Umum (MPU) yang berteraskan aspek ilmu kemanusiaan, sains 
tulen serta sains sosial. Hal ini sejajar dengan Falsafah Pendidikan 
Kebangsaan yang menyatakan: 

 
Pendidikan di Malaysia merupakan satu usaha berterusan ke 
arah mengembangkan lagi potensi individu secara menyeluruh 
dan bersepadu untuk mewujudkan insan yang harmoni dan 
seimbang dari segi intelek, rohani, emosi dan jasmani 
berdasarkan kepercayaan dan kepatuhan kepada Tuhan. 
Usaha ini adalah untuk melahirkan rakyat Malaysia yang 
berilmu pengetahuan, berketerampilan, berakhlak mulia, 
bertanggungjawab dan berkeupayaan mencapai kesejahteraan 
diri serta memberi sumbangan terhadap keharmonian dan 
kemakmuran masyarakat serta negara.  

BAB 2 

 

DASAR DAN PENGURUSAN KOKURIKULUM 
 

Ahmad Tajuddin Othman (USM), Mohd Shafry Mohd Rahim (UTM),  

Rahimi Che Aman (USM), Nor Fadila Mohd Amin (UTM),  

Intan Zaurah Mat Darus (UTM) 

 

2.1 PEMBANGUNAN DASAR KOKURIKULUM INSTITUSI 
PENGAJIAN TINGGI MALAYSIA 

 
Dasar Kokurikulum Kebangsaan diwartakan di bawah Subperaturan 3(1), 
Peraturan-Peraturan Pendidikan (Kurikulum Kebangsaan) 197 yang 
diterbitkan sebagai PU (A0 531/97) khusus untuk sekolah rendah dan 
menengah Kementerian Pendidikan Malaysia menyatakan bahawa: 
 

a) Kegiatan kokurikulum adalah sebahagian daripada Kurikulum 
Kebangsaan. 

b) Penyertaan murid dalam kokurikulum di sekolah adalah wajib. 
c) Penyertaan semua guru sebagai penjawat atau pekhidmat awam 

dalam mengurus, menyelia dan mengelola kegiatan kokurikulum di 
sekolah adalah wajib. 

d) “Kegiatan Kokurikulum” yang dilaksanakan di sekolah hendaklah 
merupakan apa-apa kegiatan yang dirancang lanjutan daripada 
proses pengajaran dan pembelajaran dalam bilik darjah yang 
memberikan murid-murid peluang untuk menambah, mengukuh dan 
mengamalkan pengetahuan, kemahiran dan nilai-nilai yang dipelajari 
di dalam bilik darjah. 

e) Pelaksanaan kegiatan kokurikulum di sekolah hendaklah 
berasaskan prinsip penyertaan beramai-ramai tanpa ada unsur-
unsur diskriminasi atau paksaan tetapi memfokus kepada 
peningkatan perpaduan dan integrasi dalam kalangan murid. 

 
Dasar ini telah dikuatkuasakan di sekolah rendah dan menengah di 

Malaysia dan menjadi asas kepada pelaksanaan kursus kokurikulum 
berkredit (KKB) di Institusi Pengajian Tinggi (IPT) seluruh negara (yang 
tiada dasar khusus pada peringkat pendidikan tinggi). Sebagai contoh, 
semua IPT di Malaysia telah memberi kredit kepada kursus kokurikulum dan 



 

Kokurikulum dan Pembangunan Mahasiswa Holistik | 39  

 
 
 

BAB 3 
 

KEMAHIRAN INSANIAH DALAM KURSUS 
KOKURIKULUM 

 

Hussin Abdullah (UUM), Mohd Khir Mohd Nor (UTHM), Mohd. Noor Abdul 

Hamid (UUM), Norashidah Abd Rahman (UTHM), Mohd Zaheruddin 

Kasmuin (UniMAP), Faizul Che Pa (UniMAP), Abdul Haqi Ibrahim 

(UniMAP), Nor Azila Kelewon (UTHM) 

 
3.1 PENGENALAN KEMAHIRAN INSANIAH  
 
Kemahiran insaniah merupakan elemen yang perlu dikuasai oleh semua 
pelajar sebelum melangkah ke alam pekerjaan. Kemahiran ini sangat 
penting kerana memberi nilai tambah kepada pelajar dalam kontek 
pembinaan sahsiah, karektor dan jati diri seorang pelajar. Kemahiran ini 
boleh diperoleh secara langsung atau tidak langsung melalui aktivit-aktiviti 
akademik dan juga kokurikulum sama ada di dalam kelas mahu pun di luar 
kelas. Secara umumnya tidak terdapat definisi yang khusus atau tepat bagi 
terma kemahiran insaniah (soft skill). Walau bagaimanapun, kemahiran 
insaniah ini boleh definisikan sebagai kemahiran generik yang merentasi 
domain pembelajaran termasuk aspek-aspek kemahiran generik yang 
merangkumi penguasaan kemahiran keperibadian dan kerja berkumpulan 
seperti kepimpinan, keusahawanan, kerjasama berpasukan, komunikasi 
dan pembelajaran berterusan. Persoalannya di sini, adakah pelajar 
memahaminya, mengapa kemahiran ini diperlukan dan bagaimana 
kemahiran ini boleh diperoleh oleh semua pelajar? 
 
3.1.1 Kemahiran Berkomunikasi 
 
Kemahiran berkomunikasi merupakan aset utama yang dinilai oleh bakal 
majikan pada hari ini. Graduan yang kurang mahir dalam bidang ini akan 
menghadapi masalah untuk memasarkan diri selepas bergraduat. Justeru, 
amatlah penting kepada setiap graduan untuk memantapkan diri mereka 
dengan kemahiran komunikasi ini agar mereka lebih bernilai dalam pasaran 
kerjaya. Secara ringkas komunikasi ialah perpindahan maklumat daripada 
penyampai kepada penerima tanpa berlaku sebarang penambahan dan 
pengurangan kepada maklumat asal. Dalam komunikasi, perkara yang perlu 
diberi keutamaan ialah mesej atau kandungan maklumat itu. Kaedah 

BAB 4 
 

TERAS TUMPUAN DALAM KURSUS 
KOKURIKULUM 

 

Siti Rabiatull Aisha Idris (UMP), Muhamad Mat Noor (UMP),  

Masduki Mohammad Morni (UMT), Fauzi Muda (IIUM),  

Kasawani Ibrahim (UMT) 

 
4.1 LATAR BELAKANG PEMBANGUNAN TERAS TUMPUAN 
 
Kokurikulum merupakan satu kelompok kursus yang pelbagai. Kursus ini 

mempunyai variasi bertujuan untuk menyediakan kursus-kursus 

berdasarkan kecenderungan serta minat pelajar di samping memastikan 

kursus ini dapat memantapkan kemahiran insaniah pelajar. Justeru, 

terdapat keperluan untuk mengklusterkan kursus-kursus kokurikulum 

berdasarkan kebersamaan yang dimiliki. Disinilah bermulanya pengumpulan 

kursus mengikut ciri kebersamaan yang dipanggil teras. UniCC telah 

melaksanakan inisiatif untuk mengenalpasti teras setiap kursus kokurikulum 

yang ditawarkan di UA. 

 
4.1.1 Pengenalan 
 
Aktiviti kokurikulum adalah merupakan sebahagian daripada proses PdP 
yang bermula dari peringkat sekolah rendah dan menengah. Kemudian, 
aktiviti kokurikulum ini telah dilanjutkan sehingga ke peringkat institusi 
pengajian tinggi. Sehingga kini, semua universiti di Malaysia telah 
mewajibkan pelajarnya mengambil kursus kokurikulum sebagai kursus teras 
universiti. Pelaksanaan ini diteruskan kerana memandangkan program 
kokurikulum dilihat sebagai pelengkap kepada kitaran pendidikan yang 
merangkumi domain kognitif, psikomotor dan afektif. Kesinambungan ini 
perlu diperluaskan pada peringkat universiti awam dengan memperkasakan 
pelaksanaan kokurikulum melalui usaha membimbing pelajar menjadi 
individu yang berilmu, berketerampilan, bermaruah, dan matang dalam 
menghadapi alam pekerjaan dan kehidupan selepas bergraduasi. 

 
Dengan adanya contoh silibus dalam bahan rujukan yang berdasarkan 

Kerangka Kelayakan Malaysia (MQF), adalah diharapkan contoh ini dapat 

BAB 5 
 

PENGAJARAN DAN PEMBELAJARAN 
KOKURIKULUM 

 

Wahiza Wahi (UKM), Fazilah Idris (UKM), Adi Irfan Che Ani (UKM),  

Mazuki Mohd Yasim (UPSI),  Asmadi Ishak (UPSI), Naida Khalil (UPSI),  

Nur Izura Udzir (UPM),  Paramasivam Muthusamy (UPM),  

Siti Suriawati Isa (UPM) 

 
5.1 PENGENALAN 
 
Terdapat pelbagai kaedah yang digunakan dalam pengajaran dan 
pembelajaran (PdP) kokurikulum di Institusi Pengajian Tinggi (IPT) di 
Malaysia. Seiring dengan perkembangan teknologi pendidikan masa kini, 
kaedah pengajaran dan pembelajaran turut berkembang dan kini lebih 
mengutamakan keterlibatan pelajar yang mempunyai pelbagai latar 
belakang. Keperluan pasaran kerja yang semakin mencabar dan berubah 
mengikut kehendak semasa turut memberi impak kepada kaedah PdP yang 
dilaksanakan masa kini untuk menghasilkan pelajar holistik yang kreatif, 
inovatif dan berfikiran secara kritis. Sehubungan itu, kaedah PdP abad ini 
berfokuskan kepada interaksi antara pelajar dengan pensyarah, 
mengutamakan kerjasama dalam kalangan pelajar, menggalakkan 
pembelajaran secara aktif dalam pelbagai komuniti dan dunia sebenar di 
luar bilik kuliah dan menghormati kepelbagaian bakat dan cara 
pembelajaran.  
 
 
5.2 KONSEP PENDIDIKAN BERASASKAN HASIL (OBE) 
 
Pendidikan Berasaskan Hasil atau Outcome-Based Education (OBE) 
merupakan konsep utama dalam pelaksanaan kursus di semua IPT. Asas 
kepada pelaksanaan konsep ini adalah ekoran daripada hasrat kerajaan 
untuk menjadikan Malaysia sebagai hab kecemerlangan pendidikan tinggi. 
Oleh yang demikian, untuk mencapai sasaran tersebut IPT seharusnya 
menghasilkan graduan atau modal insan yang berkualiti tinggi dan 
berkebolehpasaran. Pendidikan Berasaskan Hasil merupakan suatu 
pendekatan tentang cara untuk merancang, menyusun, melaksana dan 
menilai pendidikan. Secara ringkasnya OBE adalah suatu pendekatan 

BAB 6 
 

PENAKSIRAN KURSUS KOKURIKULUM 
 

Norkhairani Abdul Rawi (UniSZA), Mohd Nazri Muhayiddin (UMK),  

Noor Halil Ismail (UiTM), Siti Norhidayah Mat Hussin (UMK),  

Hasni Hassan (UniSZA), Muhammad Syuhairi Zakaria (UiTM) 

 
6.1 PENGENALAN 
 
Penawaran kursus kokurikulum di IPT mempunyai hasrat, matlamat dan 
objektif tertentu. Seperti yang dibincangkan dalam bab-bab sebelum ini, 
hasrat pendidikan kebangsaan adalah untuk menghasilkan insan yang 
mempunyai kesimbangan dari aspek Jasmani, Emosi, Rohani dan Intelek 
(JERI) atau holistik untuk berdaya saing pada peringkat global. Falsafah 
Pendidikan Kebangsaan telah diterjemahkan dalam Pelan Strategik 
Pengajian Tinggi Negara (PSPTN) yang telah dimulakan pada tahun 2007 
(Kementerian Pengajian Tinggi, 2007). PSPTN dibahagikan kepada empat 
(4) fasa yang setiap satunya mempunyai fokus yang tertentu. Pelan ini 
diringkaskan seperti dalam Jadual 6.1. 
 

Jadual 6.1: Pelan Strategik Pendidikan Tinggi Negara 
 

Fasa Tahun Fokus 

Fasa 1 2007 – 2010 Peletakan Asas 

Fasa 2 2011 – 2015 Peningkatan dan Pemerkasaan 

Fasa 3 2016 – 2020 Kecemerlangan 

Fasa 4 Melangkau 2020 Kegemilangan dan Kelestarian 

Sumber: www.mohe.gov.my/psptn 
 

Berdasarkan Jadual 6.1, kita sedang berada dalam Fasa 3 yang 
memfokuskan kepada kecemerlangan pendidikan tinggi. Justeru, kursus 
kokurikulum yang ditawarkan di IPT seharusnya mendokong aspirasi 
PSPTN ini. Kursus kokurikulum bukan sahaja menjadi pelengkap kepada 
pembangunan menyeluruh program pengajian akademik yang diikuti oleh 
setiap pelajar, malah KKB haruslah memacu keupayaan, keterampilan, dan 
kecemerlangan pelajar berkenaan. PSPTN telah digantikan dengan PPPM 
2015 – 2025 (PT). 

 

http://www.mohe.gov.my/psptn

BAB 7 
 

NILAI SEJAGAT DALAM  
KURSUS KOKURIKULUM 

 
Abdul Manan Ismail (USIM), Wong Seng Yue (UM), Belinda Murphy (UM),  

Wendy Yee Mei Tien (UM), Mohd Firdaus Abdullah (UTeM),   

Salman Lambak (UniSZA), Norida Abdullah (UTeM), Rose Irnawaty Ibrahim 

(USIM), Mohd Azizi Ghazali (UPNM), Mohamed Ibrahim (USIM) 

 
 
7.1 PENGENALAN NILAI SEJAGAT 
 
Kehidupan pada masa kini adalah lebih terbuka dan melangkaui sempadan 
kesan daripada perkembangan teknologi. Interaksi boleh berlaku pada bila-
bila masa dan tidak terhad secara bersemuka sahaja, malah dengan 
berbagai cara maya. Begitu juga dengan persekitaran kehidupan, berubah 
selari dengan kemajuan zaman. Justeru, untuk menjamin keharmonian 
kehidupan dengan peredaran zaman ini, perlunya setiap individu 
menghargai nilai-nilai sejagat yang membolehkan semua hidup aman 
damai. 
 

Nilai secara umumnya merujuk kepada sesuatu gagasan atau 
tanggapan asasi mengenai “yang berguna”, “yang berharga” atau “yang 
bermutu” sebagai ukuran atau panduan untuk membuat pilihan daripada 
pelbagai pilihan atau option yang ada pada saat seseorang atau sesuatu 
kelompok terpaksa membuat pilihan itu (Zainal Kling, 2000). Sejagat pula 
merujuk kepada seluruh dunia, sedunia dan antarabangsa (PRPM, 2020). 
Justeru, nilai sejagat boleh disimpulkan sebagai perlakuan murni dan 
peradaban manusia sesama manusia, alam sekitar dan penciptanya. Antara 
contoh nilai sejagat ialah semangat muafakat, berbudi, bersabar, ikhlas, 
adil, amanah, bercakap benar, semangat patriotism, hormat-menghormati 
dan berdisiplin. 

 
Terdapat banyak kepentingan mengamalkan nilai sejagat dalam 

kehidupan, antaranya ialah seperti berikut; 
 
a. Membentuk masyarakat yang berakhlak mulia 
b. Melahirkan insan yang prihatin dalam hidup bermasyarakat 

BAB 8 
 

PENGURUSAN RISIKO AKTIVITI KOKURIKULUM 
 

Hasnol Noordin (UMS), Siti Raudzah Ghazali (UNIMAS),  

Patmanathan Suppiah (UMS), Idawati Ismail (UNIMAS), Jurry Foo (UMS) 

 
 

8.1 PENGENALAN 
 
Dalam menjayakan dan melaksanakan aktiviti kokurikulum sama ada di 
dalam atau di luar kawasan universiti, pihak yang dipertanggungjawabkan 
ke atas kelancaran program, keselamatan dan kesejahteraan peserta aktiviti 
perlu mengambil langkah proaktif dalam menangani sebarang kemungkinan 
dan risiko semasa peserta mengikuti aktiviti kokurikulum. Hal ini untuk 
mengelak atau mengurangkan sebarang kemungkinan yang tidak diingini 
semasa pelajar mengikuti aktiviti yang boleh membawa kepada kerugian 
dan menjadi liabiliti pada pihak universiti amnya dan pensyarah terbabit 
secara khusus. Keupayaan dan kejayaan sesuatu program atau aktiviti 
kokurikulum dinilai berdasarkan beberapa aspek termasuk kualiti dan 
kecekapan pengurusan, kekukuhan sumber kewangan, pemantapan 
struktur organisasi, susunan sistematik arahan kerja dan kerjasama antara 
ahli jawatankuasa pelaksana. 

 
8.1.1 Definisi 
 
Risiko didefinisikan sebagai kemungkinan berlakunya kerugian, 
kemalangan, kelemahan dan keruntuhan struktur binaan. Pengurusan risiko 
pula didefinisikan sebagai pengurusan menyeluruh yang proaktif dalam 
aktiviti bagi sesuatu program dan kemungkinan menerima kegagalan dalam 
program berkenaan.  

 
8.1.2 Matlamat Pengurusan Keselamatan 
 
Mewujudkan satu keadaan yang selamat untuk mengelak daripada 
berlakunya kemalangan, kecederaan atau kehilangan nyawa semasa 
pengendalian sesuatu aktiviti kokurikulum.  

BAB 9 
 

MASA DEPAN KURSUS KOKURIKULUM  
 

Norkhairani Abdul Rawi (UniSZA), Muhamad Mat Noor (UMP),  

Siti Rabiatull Aisha Idris (UMP), Mohd Nazri Muhayiddin (UMK) 

 
9.1 KESIMPULAN 
 
Kursus Kokurikulum Berkredit adalah sebahagian daripada Mata Pelajaran 
Umum (MPU) yang diletakkan dalam Kelompok U4. Kursus MPU bertujuan 
menyokong pembangunan pelajar secara holistik dan menekankan kepada 
penerapan kemahiran insaniah dalam kalangan pelajar. Kokurikulum bukan 
sahaja dijadikan aktiviti wajib pada peringkat sekolah, malah turut 
dipanjangkan kepada peringkat prasiswazah agar generasi pemimpin 
pelapis yang dihasilkan oleh IPT mempunyai keseimbangan dari segi 
jasmani, emosi, rohani dan intelek. Memandangkan bilangan IPT di 
Malaysia yang banyak, maka satu garis panduan yang dapat memastikan 
pelaksanaan KKB pada peringkat pengajian tinggi diperlukan agar KKB 
dilaksanakan dengan pendekatan yang seragam.  
 

Pelaksanaan KKB di Malaysia adalah berlandaskan Dasar Kokurikulum 
Malaysia yang telah dipertanggungjawabkan kepada semua Pusat 
Kokurikulum UA di Malaysia. Pusat-pusat kokurikulum UA merancang dan 
menguruskan perihal berkaitan kursus kokurikulum sama ada berkredit atau 
tidak berkredit. Untuk memastikan keberlangsungan sinergi antara semua 
Pusat Kokurikulum UA, Majlis Kokurikulum Universiti-universiti Malaysia 
(UniCC) yang diwakili oleh semua ketua Pusat Kokurikulum, telah 
ditubuhkan. Fungsi UniCC secara dasarnya memastikan penyelarasan 
pelaksanaan KKB di semua UA Malaysia. Di samping itu, UniCC juga 
sentiasa bermesyuarat untuk melihat perkembangan terbaharu dalam 
semua aspek untuk memastikan kursus kokurikulum sentiasa relevan dalam 
pembangunan pelajar selari dengan kehendak dasar kokurikulum negara 
serta perkembangan semasa. Malahan UniCC juga sentiasa memastikan 
ahlinya sentiasa mematuhi penetapan yang dibuat oleh pihak JPT atau 
MQA untuk memastikan program pengajian yang disokong oleh KKB diberi 
akreditasi penuh. 

